
Cerdyn gofalwr a cherdyn
adnabod gofalwr ifanc

Mae'r cerdyn gofalwr yn gerdyn adnabod sy'n cynnwys llun ac sy'n profi bod
yr unigolyn sy'n ymddangos ar y cerdyn yn ofalwr di-dâl sydd â chyfrifoldebau
gofalu. Mae'r cerdyn gofalwr yn cynnig mynediad i ddeiliad y cerdyn i
amrediad o fuddion a gostyngiadau gan fanwerthwyr a darparwyr
gwasanaeth lleol.

Enw Gofalwyr

Yn ystod pandemig COVID-19, ar gais gofalwyr, lansiodd Cyngor Sir
Ceredigion gerdyn gofalwr i ofalwyr ifanc a gofalwyr sy'n oedolion ac sy'n
gofalu am aelodau teuluol neu ffrindiau na allant ymdopi ar eu pen eu hunain
oherwydd bod ganddynt salwch, anabledd, problem iechyd meddwl neu
gaethiwed.

Mae gofalwyr di-dâl yn cyflawni rôl hanfodol yn ein cymdeithas a'n cymuned leol.
Mae gofalu yn rhywbeth sy'n effeithio ar bob un ohonom mewn rhyw ffordd neu'i
gilydd, a bydd 3 o bob 5 ohonom yn ofalwr di-dâl rywbryd yn ystod ein bywyd.
Mae'r cerdyn gofalwr yn cynnig y cyfle i ddarparwyr gwasanaeth a
manwerthwyr lleol i gefnogi Gofalwyr di-dâl, hyrwyddo eu hunain a denu
cwsmeriaid newydd.

Pam cefnogi'r cerdyn?

Sylwer: Rydym yn gwerthfawrogi'r ffaith bod y sector manwerthu a gwasanaeth

wedi cael ei effeithio'n fawr gan Covid-19 a byddwn yn deall os ydych chi'n teimlo

na allwch chi gynnig budd neu ostyngiad ar yr adeg hon.

Os hoffech gynnig budd neu ostyngiad i ofalwyr di-dâl sy'n meddu ar gerdyn
gofalwr, cysylltwch â'r Tîm Gofalwyr a Chymorth Cymunedol ar 01970
633564 neu anfonwch e-bost at unedgofalwyr@ceredigion.gov.uk.

Cysylltwch os bydd gennych chi unrhyw gwestiynau.

Estynnir gwahoddiad i bob darparwr gwasanaeth a manwerthwr lleol
gymryd rhan yn y cynllun trwy gynnig rhyw fath o fudd neu ostyngiad i
ddeiliaid y cerdyn. Cyhoeddir manylion yr holl fusnesau sy'n cynnig budd neu
ostyngiad i ddeiliaid y cerdyn ac ar wefan Cyngor Sir Ceredigion.

Sut mae modd i mi gymryd rhan?

